ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ
սեպտեմբերի 2016 թվականի N     -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1044-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2015 թվականի սեպտեմբերի 10-ի «Միջգերատեսչական սոցիալական համագործակցության կանոնակարգը սահմանելու մասին» N 1044-Ն որոշման մեջ կատարել հետևյալ փոփոխությունը և լրացումները`
1) Որոշման հավելվածի 3-րդ կետի 4-րդ ենթակետը շարադրել հետևյալ խմբագրությամբ. 

«4) Հայաստանի Հանրապետության տարածքային կառավարման և զարգացման նախարարությունն ի դեմս`

ա. միգրացիոն պետական ծառայության,

բ. «Հայաստանի ազգային արխիվ» պետական ոչ առևտրային կազմակերպության.» 

2) Որոշման հավելվածի 3-րդ կետը լրացնել նոր 4.1 ենթակետով` հետևյալ բովանդակությամբ.

«4.1) Հայաստանի Հանրապետության արտակարգ իրավիճակների նախարարությունն ի դեմս` փրկարար ծառայության ճգնաժամային ազգային կենտրոնի (վարչություններ),»

3) Որոշման հավելվածի 5-րդ կետը լրացնել 19-րդ և 20-րդ ենթակետերով` հետևյալ բովանդակությամբ.

«19) Հայաստանի Հանրապետության պաշտպանության մարտական գործողություններին մասնակցելու կամ մարտական հերթապահություն կամ հատուկ առաջադրանք կատարելու ժամանակ ստացած վնասվածքի կամ խեղման պատճառով զինծառայողի կամ կամավորականի հաշմանդամություն ձեռք բերելը.

20) Հայաստանի Հանրապետության պաշտպանության մարտական գործողություններին մասնակցելու կամ մարտական հերթապահություն կամ հատուկ առաջադրանք կատարելու ժամանակ զինծառայողի կամ կամավորականի զոհվելը (մահանալը) կամ անհայտ կորած համարվելը:»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
ՀՀ աշխատանքի և սոցիալական հարցերի նախարար Արտեմ Ասատրյան
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1044-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
	Իրավական ակտի հիմնավորումը

	1.
	Անհրաժեշտությունը

	
	Լեռնային Ղարաբաղի Հանրապետության և ադրբեջանական զորքերի շփման գծում 2016 թվականի ապրիլյան քառօրյա ռազմական բախումների հետևանքով առաջացած իրավիճակը պարտավորեցնում է զոհված (մահացած) կամ անհայտ կորած զինծառայողների ընտանիքներին սոցիալական աջակցություն տրամադրելու համար սահմանել արագ արձագանքման մեխանիզմներ: 

	2.
	Ընթացիկ իրավիճակը և խնդիրները

	
	ՀՀ կառավարության 2015 թվականի սեպտեմբերի 10-ի N 1044-Ն որոշմամբ սահմանվել է միջգերատեսչական սոցիալական համագործակցության կանոնակարգը, որով սահմանվում են համագործակցող կողմերը, խնդրահարույց դեպքերը, կողմերի իրավունքներն ու պարտականությունները: Սահմանված խնդրահարույց դեպքերի շարքում դեռևս ներառված չեն ՀՀ պաշտպանության մարտական գործողությունների հետևանքով, մարտական հերթապահություն և հատուկ առաջադրանք կատարելիս զինծառայողի կամ կամավորականի հաշմանդամություն ձեռք բերելու, Հայաստանի Հանրապետության պաշտպանության մարտական գործողությունների հետևանքով, մարտական հերթապահություն և հատուկ առաջադրանք կատարելիս  զինծառայողի կամ կամավորականի զոհվելու (մահանալու) կամ անհայտ կորած համարվելու դեպքերը:

	3.
	Կարգավորման նպատակը և բնույթը

	
	Հայաստանի Հանրապետության պաշտպանության մարտական գործողությունների հետևանքով, մարտական հերթապահություն և հատուկ առաջադրանք կատարելիս զինծառայողի կամ կամավորականի հաշմանդամություն ձեռք բերելու, ինչպես նաև ՀՀ պաշտպանության մարտական գործողությունների հետևանքով, մարտական հերթապահություն և հատուկ առաջադրանք կատարելիս  զինծառայողի կամ կամավորականի զոհվելու (մահանալու) կամ անհայտ կորած համարվելու դեպքերում համապատասխան տեղեկությունները զինկոմիսարիատից եռօրյա ժամկետում սոցիալական աջակցության տարածքային մարմիններին տեղեկացումը: Ինչը նշանակում է, որ սոցիալական աջակցության  տարածքային գործակալությունը (բաժինը) սկսում է ՀՀ օրենսդրությամբ սահմանված սոցիալական դեպքի վարման գործընթացը, ձևավորում է բազմամասնագիտական խումբ` տվյալ ընտանիքի սոցիալական կարիքներին համապատասխան, որոնք իրենց գործունեությունը ծավալում են ՀՀ օրենսդրությամբ սահմանված լիազորությունների, իսկ աջակցող ցանցի ոչ պետական կազմակերպությունների ներկայացուցիչները կամ կամավոր ֆիզիկական անձինք` իրենց հնարավորությունների և կարողությունների   շրջանակներում` որպես սոցիալական դեպքի վարման շրջանակներում անհատական սոցիալական ծրագրով նախատեսված միջոցառումներ: 

	4.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1044-Ն ՈՐՈՇՄԱՆ ՄԵՋ ՓՈՓՈԽՈԻԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
--------------------------------------------------------------------------------------------------------------
ՀՀ կառավարության «Հայաստանի Հանրապետության կառավարության 2015 թվականի սեպտեմբերի 10-ի N 1044-Ն որոշման մեջ փոփոխություն և լրացումներ կատարելու մասին» որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1044-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
-------------------------------------------------------------------------------------------------------------- 

ՀՀ կառավարության «Հայաստանի Հանրապետության կառավարության 2015 թվականի սեպտեմբերի 10-ի N 1044-Ն որոշման մեջ փոփոխություն և լրացումներ կատարելու մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1044-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 05.08.2016թ. N      02/9893-16
	1. Նախագծի վերնագրում «N
1044-Ն և» բառերից հետո անհրաժեշտ է հանել «սեպտեմբերի 10-ի» բառերը:


	Ընդունվել է:
	Նախագիծը խմբագրվել է:

	
	2. Նախագծի 1-ին կետում անհրաժեշտ է նշել իրավական ակտի ճիշտ անվանումը, այսինքն` «հաստատելու» բառն անհրաժեշտ է փոխարինել «սահմանելու» բառով` նկատի ունենալով «Իրավական ակտերի մասին» ՀՀ օրենքի 40-րդ հոդվածի պահանջները:
	Ընդունվել է:
	Կետը խմբագրվել է:

	
	3. Նախագծի 1-ին կետով առաջարկվում է ՀՀ կառավարության 2015 թվականի սեպտեմբերի 10-ի N1044-Ն որոշման հավելվածի 5-րդ կետը լրացնել 19-րդ կետով` հետևյալ բովանդակությամբ. «հղիության ընթացքում մոր` ապագա երեխայից հրաժարվելը կամ հրաժարվելու վտանգը.»: Տվյալ դեպքում անհրաժեշտ է նկատի ունենալ, որ հղիության ընթացքում մոր կողմից ապագա երեխայից հրաժարվելու ընթացակարգեր Հայաստանի Հանրապետության օրենսդրությամբ նախատեսված չեն: Այսպես, ՀՀ ամուսնաընտանեկան օրենսդրությամբ ծնողի կողմից երեխայից հրաժարվելու ընթացակարգ նախատեսվում է միայն երեխայի ծննդից հետո: Միաժամանակ անհրաժեշտ է նկատի ունենալ, որ առավել անորոշ է «հրաժարվելու վտանգը» ձևակերպումը, որը կարող է խնդրահարույց լինել գործնական կիրառման տեսանկյունից: Նույն դիտողությունը վերաբերում է նաև նախագծի 2-րդ կետով լրացվող 5,1 կետի 3-րդ ենփակետին: Այդ առումով անհրաժեշտ է վերանայել հիշյալ դրույթները:
	Ընդունվել է:
	Հղիության ընթացքում մոր` ապագա երեխայից հրաժարվելու կամ հրաժարվելու վտանգի վերաբերյալ դրույթները Նախագծից հանվել են: 

	
	4. Նախագծի 2-րդ կետի 2-րդ ենթակետով  նախատեսվում է ՀՀ կառավարության 2015 թվականի սեպտեմբերի 10-ի թիվ 1061-Ն որոշման 1-ին հավելվածը լրացնել նոր 5.1 կետով, համաձայն որի` տարածքային մարմինն անձի (ընտանիքի) սոցիալական կարիքները գնահատում է նաև Հայաստանի Հանրապետության աշխատանքի և սոցիալական հարցերի նախարարի և համապատասխան ոլորտի լիազոր մարմնի ղեկավարի համատեղ հրամանով սահմանված կարգով ստացված տվյալների հիման վրա` ստորև թվարկված դեպքերում: Մինչդեռ ՀՀ Սահմանադրության 6-րդ հոդվածի 2-րդ մասի համաձայն`  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այսինքն, վերոհիշյալ հրամաններն ընդունելու լիազորող նորմը պետք է նախատեսել միայն օրենքով: Նույն դիտողությունը վերաբերում է նաև նախագծի 3-րդ կետին: Այդ առումով նախագծի հիշյալ կետերի դրույթներն անհրաժեշտ է նախատեսել սույն նախագծով:
	Ընդունվել է ի գիտություն:

Նախագծից հանվել են ՀՀ կառավարության  2015 թվականի սեպտեմբերի 10-ի թիվ 1061-Ն որոշման մեջ լրացումներ և փոփոխություններ կատարելու բոլոր դրույթները:  
	

	ՀՀ ֆինանսների նախարարություն 21.06.2016թ. N     01/11-1/16816-16
	Նախագծի 3-րդ կետի 4-րդ ենթակետով նախատեսվում է մինչև 2017 թվականի օգոստոսի 1-ը ապահովել ՀՀ կառավարության 2015 թվականի սեպտեմբերի 10-ի N 1061-Ն որոշման N 1 հավելվածի 5.1-րդ կետում նշված դեպքերի առանձնահատկությունների ներառումը սոցիալական դեպքի վարման տեղեկատվական ենթահամակարգ:
Այդ կապակցությամբ հայտնում ենք, որ վերը նշված միջոցառման կատարման ապահովումը (տեղեկատվական համակարգ տվյալների զետեղման և դրանց հետագա շահագործման աշխատանքների գծով) կարող է հանգեցնել ՀՀ պետական բյուջեից լրացուցիչ ֆինանսական միջոցների անհրաժեշտության (ֆինանսական գնահատականը բացակայում է), որի համար ինչպես ՀՀ 2016 թվականի պետական բյուջեով, այնպես էլ Հայաստանի Հանրապետությունում պետական միջնաժամկետ ծախսային ծրագրերի մշակման մշտապես գործող բարձրագույն խորհրդի ս.թ. հունիսի 7-ի N 02/23.19/8097-16 որոշմամբ հաստատված ՀՀ պետական բյուջեից կատարվելիք ծախսերի ֆինանսավորման 2017-2018 թվականների ճշգրտված և 2019 թվականի կողմնորոշիչ չափաքանակներով համապատասխան ֆինանսական միջոցներ նախատեսված չեն:
	Ընդունվել է ի գիտություն:

Նախագծից հանվել են ՀՀ կառավարության  2015 թվականի սեպտեմբերի 10-ի թիվ 1061-Ն որոշման մեջ լրացումներ և փոփոխություններ կատարելու բոլոր դրույթները:  
	

	ՀՀ պաշտպանության նախարարություն 24.06.2016թ. N      Պն/510-1144
	1. Հաշվի առնելով, որ անձին հաշմանդամ ճանաչելու գործառույթը ՀՀ կառավարության 2006թ. մարտի 2-ի «Բժշկասոցիալական փորձաքննության իրականացման կարգը հաստատելու մասին» թիվ 276-Ն որոշմամբ հաստատված կարգով իրականացվում է ՀՀ աշխատանքի և սոցիալական հարցերի նախարարության ՀՀ ԲՍՓ գործակալության (տարածքային ստորաբաժանումների) կողմից, իսկ ՀՀ կառավարության 2015թ. սեպտեմբերի 10-ի N 1044-Ն որոշմամբ հաստատված հավելվածի համաձայն` բժշկասոցիալական փորձաքննական հանձնաժողովները հանդիսանում են միջգերատեսչական սոցիալական համագործակցության կողմ, նպատակահարմար է 1-ին կետով լրացվող նոր 20-րդ ենթակետը տարանջատել երկու ենթակետերի և շարադրել հետևյալ բովանդակությամբ.

 «20) Հայաստանի Հանրապետության պաշտպանության մարտական գործողություններին  մասնակցելու կամ մարտական հերթապահություն կամ հատուկ  առաջադրանք կատարելու  ժամանակ ստացած վնասվածքի կամ խեղման պատճառով զինծառայողի կամ կամավորականի հաշմանդամություն ձեռք բերելը.

21) Հայաստանի Հանրապետության պաշտպանության մարտական գործողություններին  մասնակցելու կամ մարտական հերթապահություն կամ հատուկ  առաջադրանք կատարելու  ժամանակ զոհված (մահացած) կամ անհայտ կորած զինծառայողի կամ կամավորականի ընտանիքի անդամի կարգավիճակ տրվելը»,
	Ընդունվել է:
	Կետը խմբագրվել է:

	
	2. 
2-րդ կետի 2-րդ ենթակետով լրացվող 5.1 կետի  1-ին  ենթակետը շարադրել հետևյալ բովանդակությամբ.

 «1) Հայաստանի Հանրապետության պաշտպանության մարտական գործողություններին  մասնակցելու կամ մարտական հերթապահություն կամ հատուկ  առաջադրանք կատարելու  ժամանակ ստացած վնասվածքի կամ խեղման պատճառով զինծառայողի կամ կամավորականի հաշմանդամություն ձեռք բերելու կամ Հայաստանի Հանրապետության պաշտպանության մարտական գործողություններին  մասնակցելու կամ մարտական հերթապահություն կամ հատուկ  առաջադրանք կատարելու  ժամանակ զոհված (մահացած) կամ անհայտ կորած զինծառայողի կամ կամավորականի ընտանիքի անդամի կարգավիճակ տրվելու դեպքում»:
	Ընդունվել է ի գիտություն:

Նախագծից հանվել են ՀՀ կառավարության  2015 թվականի սեպտեմբերի 10-ի թիվ 1061-Ն որոշման մեջ լրացումներ և փոփոխություններ կատարելու բոլոր դրույթները:  
	Ենթակետը խմբագրվել է:

	
	3. 3-րդ կետի 1-ին  ենթակետը տարանջատել երկու ենթակետերի և շարադրել հետևյալ բովանդակությամբ.     

 «1) երկամսյա ժամկետում հաստատել Հայաստանի Հանրապետության պաշտպանության մարտական գործողություններին  մասնակցելու կամ մարտական հերթապահություն կամ հատուկ  առաջադրանք կատարելու  ժամանակ ստացած վնասվածքի կամ խեղման հետևանքով հաշմանդամություն ձեռք բերելու դեպքում բժշկասոցիալական փորձաքննական հանձնաժողովների կողմից սոցիալական աջակցության տարածքային գործակալությանը (բաժնին) տվյալների տրամադրման կարգն ու ցանկը.

2)
Հայաստանի Հանրապետության պաշտպանության նախարարի հետ համատեղ` եռամսյա ժամկետում հաստատել Հայաստանի Հանրապետության պաշտպանության մարտական գործողություններին  մասնակցելու կամ մարտական հերթապահություն կամ հատուկ  առաջադրանք կատարելու ժամանակ զոհված (մահացած) կամ անհայտ կորած զինծառայողի կամ կամավորականի ընտանիքի անդամի կարգավիճակ տրվելու դեպքում տարածքային զինվորական կոմիսարիատի կողմից սոցիալական աջակցության տարածքային գործակալությանը (բաժնին) տվյալների տրամադրման կարգն ու ցանկը.»:
	Ընդունվել է ի գիտություն:

Նախագծից հանվել են ՀՀ կառավարության  2015 թվականի սեպտեմբերի 10-ի թիվ 1061-Ն որոշման մեջ լրացումներ և փոփոխություններ կատարելու բոլոր դրույթները:  
	Ենթակետը խմբագրվել է:

	ՀՀ ոստիկանություն 24.06.2016թ. N        24/1547
	Նախագծի վերաբերյալ սկզբունքային առարկություններ չկան:
	Ընդունվել է ի գիտություն:
	

	
	Միաժամանակ, կարծում ենք, որ նախագծով ներկայացված իրավակարգավորումները կարող են ստանալ հակասահմանադրական բնույթ: Մասնավորապես` ՀՀ Սահմանադրության 6-րդ հոդվածի 2-րդ մասի համաձայն` «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:»:

Այսպես` նախագծի 2-րդ կետով ՀՀ աշխատանքի և սոցիալական հարցերի նախարարը լիազորվում է մի շարք գերատեսչությունների ղեկավարների հետ ընդունելու համատեղ հրամաններ, մինչդեռ այդ լիազորությունը պետք է վերապահված լինի օրենքով:

«Անձնական տվյալների պաշտպանության մասին» ՀՀ օրենքի 26-րդ հոդվածի 1-ին մասի համաձայն` առանց անձնական տվյալների սուբյեկտի համաձայնության մշակողը կարող է անձնական տվյալները փոխանցել երրորդ անձանց կամ տվյալներից օգտվելու հնարավորություն տրամադրել, եթե դա նախատեսված է օրենքով և ունի բավարար պաշտպանության մակարդակ: Այս իմաստով` սոցիալական աջակցության տարածքային գործակալությանը տրամադրվող տվյալները հանդիսանում են անձնական տվյալներ, ուստի դրանց տրամադրումը պետք է նախատեսված լինի օրենքով:

Ինչ վերաբերվում է ՀՀ ոստիկանության կողմից` «ենթադրյալ» ընտանեկան բռնության ենթարկված անձանց, ինչպես նաև «Մարդկանց թրաֆիքինգի և շահագործման ենթարկված անձանց նույնացման և աջակցության մասին» ՀՀ օրենքով սահմանված կարգով զոհ կամ հատուկ կատեգորիայի զոհ ճանաչված անձանց վերաբերյալ տվյալների տրամադրմանը, ապա նախագծով հստակեցված չէ, թե խոսքը կոնկրետ որ տվյալների մասին է:
	Ընդունվել է:

Նախագծից հանվել են ՀՀ կառավարության  2015 թվականի սեպտեմբերի 10-ի թիվ 1061-Ն որոշման մեջ լրացումներ և փոփոխություններ կատարելու բոլոր դրույթները:  
	

	ՀՀ առողջապահության նախարարություն 28.06.2016թ. N       ԱՄ/11.2/7088-16
	նախագծի 3-րդ կետի 3-րդ ենթակետը խմբագրել, հաշվի առնելով որ ալկոհոլային խմիչքների օգտագործումը չարաշահելու, թմրամիջոցներ և (կամ) հոգեմետ (հոգեներգործուն) նյութեր օգտագործելու վերաբերյալ տեղեկատվություն կարող են տրամադրել միայն այն ամբուլատոր բժշկական հաստատությունները, որոնք ունեն ՀՀ օրենսդրությամբ սահմանված կարգով հոգեբուժական և թմրաբանական բժշկական օգնության և սպասարկման տեսակների լիցենզիա: Նշված տեսակներով հիմնականում լիցենզավորված են նեղ մասնագիտացված բժշկական հաստատությունները:
	Ընդունվել է ի գիտություն:

Նախագծից հանվել են ՀՀ կառավարության  2015 թվականի սեպտեմբերի 10-ի թիվ 1061-Ն որոշման մեջ լրացումներ և փոփոխություններ կատարելու բոլոր դրույթները:  
	

	ՀՀ տարածքային կառավարման և զարգացման նախարարություն 20.06.2016թ. N       01/15.2/2092-16
	դիտողություններ և առաջարկություններ չունի:
	Ընդունվել է ի գիտություն:
	









